JARDUERA

Ikaskide bakoitzak idazle baten inguruan irakurri eta landuko du. Horretarako, lehenik eta behin ikastetxeko liburutegira abiatuko gara. Olerki, bertso eta esaera zaharren gunean arakatuko dute eta bakoitzak idazle baten liburu bat hartuko du. Liburua pixka bat aztertu eta zatitxoren bat irakurri ondoren gehien gustatu zaiena hautatu beharko dute. Zati interesgarri hori kartulina batean kopiatuko dute letra handiz, eta ondoan marrazki bat egingo dute, gaiarekin lotura izanen duena. Gero informatika gelan, irakasleak adierazitako webguneetan sartuz hautatutako idazleari buruzko informazioa bilatuko dute, irakurri eta folio batean idazlearen argazkia inprimatuko dute. Folio hori idatzi duten kartulinan itsatsiko dute. Bukaeran, bakoitzak mural baten antzekoa eraikia izanen du

Prozesu hau egin ondoren, ikasgelan egindako lan guztien erakusketa bat prestatuko dugu.

Kartulina bakoitza tren baten bagoia izanen da, irakasleak lokomotorea prestatuko du eta ikasgelako horman ezarriko dituzte guztiak, tren luze bat osatuz.

Amaitzeko ikasle bakoitzak berak kartulinan idatzitako testu zatia buruz ikasi beharko du eta gelakideen aurrean errezitatu, ahalik eta intonazio eta erritmo egokiena emanez.

